
ــه  ــواد د ښــه اقتصــاد ن ــو کــې د ډاډمــن امنیــت او د هی ــه وروســتیو کلون پ

شــتون سره سره، پــه افغانســتان کــې د قهــوې کلتــور د پــام وړ وده کــړې او 

او  ســوداګرۍ  سره  جوړولــو  پــه  قهــوو  عــصري  د  متشــبثین  ځــوان 

مصروفيــت تــه مخــه کــړې. پــه کابــل کــې د تفریحــي ځایونــو پــه نشــتوالي 

کــې دا عــصري قهــوې او رســتورانتونه د ډیــری خلکــو لپــاره د خوښــې او ګڼــې 

ګوڼې ځای دی چې له خپلې کورنۍ او دوستانو سره پکې وخت تیروي. 

پــه کابــل کــې یــو لــه مشــهورو قهــوو څخــه چــې هرڅــوک ورسره اشــنا دي 

CupCake دی، چــې پــه ٢٠١٨ کال کــې د عزیزاللــه ګلــزاده لــه خــوا تاســیس 

شــوه، دوه څانګــې لــري او اوس ١٥ کارکوونکي لــري. د عزیزالله پلار کروندګر 

دی، پنځــه وروڼــه او څلــور خوینــدې لــري، ټــول یــو ځــای ژونــد کــوي، هغــه 

یادونــه کــوي،" چــې د پــلار د پرېکــړې خــلاف؛ چــې غوښــتل یــې زه هــم د هغــه 

پــه څېــر بزګــر شــم، خــو مــا سرغړونــه وکــړه او د کورنــۍ لــه مرســتې پرتــه مــې 

 ٢٠٠٤ د  نومــوړي  مخکــې  CupCakeڅخــه  د  کــړ."  پیــل  کاروبــار 

څخه تر ٢٠١٨ پورې د ټکسي او سیاحتي شرکت اجرایوي رییس وه.

عزیزاللــه ګلــزاده پــه ماشــومتوب کــې د یــو ښــه دیپلومــات هیلــه درلــوده، 

چــې لــه نېکــه مرغــه نــن د اقتصــاد او نړیوالــو اړیکــو پــه برخــه کــې دوه 

لیسانســه لــري او یوازینــۍ کلمــه چــې د هغــه شــخصیت بیانولــی شي 

صداقــت او ریښــینولي دی. عزيزاللــه پــه کابــل کــې زېږېدلــی او د ښــوونځي 

ــره کــړي، همدارنکــه هغــه وايــي:"د  او پوهنتــون دوره يــې پــه کابــل کــې تې

طالبانــو د واکمنــۍ پــه لومــړۍ دوره کــې مــوږ د ســختو امنيتــي شرايطــو لــه 

املــه پاکســتان تــه مهاجــر شــو او پــه هماغــه ماشــومتوب کــې د غالــۍ 

(قالین) په اوبدلو او وروسته د غالۍ په سوداګرۍ بوخت شوم.

ــي سروې  ــوه عموم ــې ی ــاره م ــټ لپ ــه، د مارکی ــو دمخ د CupCake جوړول

تــرسره کــړه او د کیــک د پخولــو لپــاره مــې یــو بهرنــی کارمنــد وګومــاره او یــو 

(شــاګردان)  کوونکــي  زده  مــې  وروســته  او  وکــړ  کار  سره  زمــوږ  یــې  کال 

وروزل. د تنباکــو او نــورو مســايلو پــر ځــاى مــې پــه قهــوه كــې د محصلينــو 

د څېړنــې لپــاره كتابونــه او يــو كوچنــى كتابتــون جــوړ كــړ او همدارنګــه یادونــه 

کــوي،" چــې مــوږ پــه بېلابېلــو ولايتونــو كــې د پراخېــدو پــه هڅــه كــې یــوو، تــر 

څــو خلــك د هوســا او آرامــۍ احســاس وكــړي او اوس هــم پــه همــدې هڅــه 

کــې یــم؛ زمــوږ موخــه تــل د خلکــو ریښــتینی خدمــت کــول دي". زه تــل د 

ځوانانــو او نارینــه وو سره همــکار وم ترڅــو پــه خپلــو پښــو ودریــږي، حتــی 

که دوی سبا ورځ زما سیالان شي.

کابل، افغانستان

د  CupCakeلــه جوړولــو وړانــدې عزیزاللــه د یــو کال لپــاره د رســنیو د 

اداري مدیــر پــه توګــه دنــده تــرسره کولــه، څــو کالــه یــې د ټکــسي شرکــت 

او  کــول  وړانــدې  خدمــات  یــې  تــه  (مؤسســاتو)  انجوګانــو  چــې  درلــود 

ســیاحت پــه برخــه کــې یــې هغــوی تــه د خدماتــو زمینــه برابرولــه، نومــوړي 

ــه  ــې پ ــړې وه چ ــوړه ک ــم ج ــه ه ــوه ټولن ــې ي ــه ک ــه برخ ــا پ ــځو د پياوړتي د ښ

شــپږو ولايتونــو کــې يــې مېرمنــو تــه د ســفر د لارښــوونو او د هوټلونــو د 

ترینینــګ پــه برخــو کــې روزنــه ورکولــه کــوم چــې پــه ورتــه وخــت کــې يــې د 

ټکــسي شرکــت سره خپــل کار یــو ځــای مــخ تــه وړ. او لــه دې څخــه هــم 

یادونــه کــوي چــې "مــا د ډیــرو کلونــو لپــاره د قهــوې پلورنځــي پــه لټــه کــې 

وم، مګــر د پرلــه پســې مصروفیتونــو لــه املــه ونــه توانیــدم چــې هغــه تــه 

ورســیږم، بالاخــره خپــل هــدف او هیلــې مــې ترلاســه کــړې او اوس زه د 

خوښۍ او رضایت احساس کوم.

د افغانســتان پــه څیــر هیــواد کــې د نــوې ســوداګرۍ پیــل کــول لــوی خطــر 

او لویــې پانګونــې تــه اړتیــا لــري هغــه وخــت چــې تاســو ښــه وځلیدلــی او 

خپــل پېرودونکــي مــو پــه بــازار کــې ودرلــودل، نــو دا خطــر او لویــه پانګــه بــه 

تاســو تــه ډیــرې لاســته راوړنــې درکــړي. ډیــری خلــک د خطرونــو پــه اخیســتو 

او د خپلــو افــکارو او فکرونــو پــه پانګــه اچولــو سره یــې د ځــان او خپلــو 

کورنیــو لپــاره پــه زړه پــوري ســوداګرۍ رامینځتــه کــړي البتــه پــه دې برخــه 

ټکــي دي، ښــاغلی  او د شــخص فردیــت مهــم  رول  کــې د هڅوونکــو 

عزیزاللــه ګلــزاده لــه دغــو ټولــو وړتیــاوو څخــه برخمــن ده او داســې یادونــه 

کــوي: "د پوهنتــون یــو اســتاد واقعیــا زمــا لپــاره ښــه لارښــود و؛ ځکــه چــې 

مــا مخکــې لــه تجربــې پرتــه ســوداګري کولــه خــو هغــه ماتــه پــه علمــي او 

عملي ډول د سوداګرۍ او اقتصاد درس راکړ."  

د مارکیــټ د معیارونــو درلــودل او د کار پــه بــازار کــې د پیرودونکــو لخــوا 

ــوم  ــي دي ک ــه ټک ــور ښ ــبثینو ن ــوداګرۍ او متش ــن ورځ د س ــول ن خوښ

ــه  ــه څنګ ــوي، لک ــه ورس ــو ت ــوړو څوک ــعود ل ــو د س ــی شي تاس ــې کول چ

Cup-   ــې ــه چ ــدې اړه وايــي: هــر پیرودونکــي ب چــې عزیزاللــه ګلــزاده پ

Cake تــه راتــه؛ مــا تــه بــه یــې ویــل چــې تاســو ضرور پــه بهــر کــې ژونــد 

کــړی چــې تاســو دا قهــوې د نــن ورځــې لــه خــورا عــصري معیارونــو سره 

مــو ډیزایــن کــړې او رامینځتــه کــړې مــو ده." دې ټکــي مــوږ تــه نــور هــم 

تــل د خپلــو پیرودونکــو  CupCake کــې مــوږ  پــه  قــوت راکاوه چــې 

ــا فضــا  ــاور او ملګرتی ــاور او رضایــت ترلاســه کــړی پــدې ورځــو کــې د ب ب

واقعیا لوړه شوې او موږ دایمي پیرودونکي لرو.

پــه ژونــد کــې د ســترو لاســته راوړنــو د ترلاســه کولــو لپــاره بایــد نــوي او 

عــصري مهارتونــه زده او د نــورو مهارتونــو د ترلاســه کولــو لپــاره بایــد پــه ځــان 

ــازار پــه  پانګونــه وکــړئ. عزیزاللــه وايــي: "د کار پــه پیــل کــې مــو لومــړی د ب

سروې، د ځــای پــه انتخــاب، ډیزایــن او ډیکــور بانــدې کار وکــړ، بیــا د قهــوې 

ماشــینونو د کارولــو مهارتونــو او د کافي شــاپ د ټولــو مســایلو د زده 

کولــو لپــاره مــې یوټیــوب د ځــان زده کــړې پــه توګــه وکاراوه او خپــل کار تــه 

ــل  ــد ت ــه دي ځکــه مــوږ بای ــوازې ځــواب ویونکــي ن مــې دوام ورکــړ." دوی ی

ــړو او دوام  ــل ک ــې ح ــته ننګون ــې ش ــخ ک ــر م ــې پ ــړو چ ــښ وک ــه او کوښ هڅ

ورکــړو چــې د دغــه ځــوان متشــبث لپــاره تــر ټولــو لویــه ننګونــه هغــه وه چــې 

کلــه بهرنــی کارمنــد د کیــک پخولــو دنــده پرېــږدي او لــه یــوې میاشــتې 

وروسته په سختۍ سره یو بل څوک ځای پر ځای کوي.

انســان بایــد تــل د ناڅاپــي پېښــو لپــاره چمتــو وي تــر څــو وده وکــړي او هــر 

انســان بایــد تــل د ځــان سره دوهــم پــلان ولــري ترڅــو پــه ســختو شرایطــو کــې 

پایــداره پاتــې شي او ادامــه ورکــړي. پــه همــدې حــال کــې د ښــاغلي ګلــزاده 

لپــاره تــر ټولــو لویــه ننګونــه د کافي د پخولــو پــه اصــلي کار کــې د مهــارت نــه 

درلــودل وو. او همدارنګــه امنیــت یــوه لویــه ننګونــه وه چــې تــل د بــازار د بــې 

ثباتــه کیــدو لامــل شــوی؛ خــو هغــه دا هــم وايــي چــې پــه ژونــد کــې لــه دغــو 

ننګونــو او ســتونزو څخــه ډېــر درســونه زده شــوي چــې ځوانــان کــولای شي 

پــه خپــل کاروبــاري ســفر کــې تــرې لویــه ګټــه واخلي،"لــه کار سره مینــه، 

پــه اړه پوهــه درلــودل ترڅــو تاســو  بــازار  لټــون د کار  دوامــداره هڅــې او 

وکولــی شــئ مختلــف کارونــه پیــل کــړئ، تــل د نــورو ملاتــړ او لاســنیونکی 

واوسئ، پرته له خپل ځان سره د هیچا سره سیالي مه کوئ".

عزیزاللــه ګلــزاده خپــل وروڼــه د ژونــد پــه ټولــو ډګرونــو کــې د خپــل تلپاتــې 

ملاتــړ پــه توګــه یــادوي، همدارنګــه نومــوړی لــه ځوانــۍ څخــه خپلــه یــو رييــس 

او متشــبث وه او دا د هغــه لپــاره د ویــاړ ځــای ده، هغــه چــا چــې ورسره کار 

ــور، نــوي اداب، بیلابېلــې  ــر څــه يــې ور څخــه زده کــړي دي. لکــه کلت کــړی ډی

نظــرې منــل او دا چــې بــاور کــول او د انســان پېژنــدل ډېــر ســتونزمن دي نــورو 

تــه د هغــه شــعار تــل صداقــت، ســخت کار او د نــورو سره مهربانــۍ وه، او د 

خپلــو پیرودونکــو لپــاره د مختلفــو خدماتــو پــه وړانــدې کولــو سره هغــه خپــل 

ځــان یــو بریالــی شــخص ګاڼــه، او خپلــې ټولــې لاســته راوړنــې پــه خپلــو څــو 

مهارتونــو کــې لنډیــز کــوي، چــې عبــارت دي لــه؛ اړیکــې، د بحــران مدیریــت، 

مثبت فکره او ټولنیزتیا.

     د ځوانانو ملاتړی او همکار

عزیزالله گلزاده 

نــن ورځ د عزیزاللــه ګلــزاده کار او متشــبث فعالیتونــه نــه یــوازې د ځــان او کورنــۍ لپــاره یــې یــوه لاســته راوړنــه او ویــاړ ده؛ بلکــې د CupCake کافي پــه 

نړیوالــو معیارونــو رامنځتــه کــول، د کلتــور د ودې لامــل او ځوانــان یــې کتــاب لوســتلو تــه هڅــولي دي او د خپــل راتلونکــي هیلــو پــه اړه داســې څرګندونــې 

کــوي،"زه د راتلونکــي پــه اړه مثبــت فکــر کــوم، زمــوږ هېــواد د نــن پــه پرتلــه لــه ډېــرو ســختو بحرانونــو تېــر شــوی او دا ننګونــې بــه هــم تېرېــږي، نــن 

افغانســتان د هېــواد پــه ټولــو ولايتونــو کــې د بېلابېلــو فکرونــو لرونکــي ځوانــان لــري چــې د هېــواد د پرمختــګ او ســوکالۍ لامــل بــه ګرځــي او زمــا تــر ټولــو 

ستره هیله دا ده چې د هېواد په ټولو ولایتونو کې د CupCake څانګې پرانیزم.

 او عزیزالله ګلزاده د کافي شاپ  مسؤل مدیر له رسنیو سره د مرکې په حال کې  


